
M077: Gebete u. Benediktionen von Muri Modernisierter Lesetext

M077: Gebete u. Benediktionen von Muri

1v,1 “almehtige got . ich bite dich
1v,2 dur din heiligis hovbit . unde
1v,3 dur allv dinu heiligin werch
1v,4 un- dur allv div heiligin wort
1v,5 die du den menischon zi gnadon
1v,6 ie gispreche . du inphach
1v,7 disv lieht . un- gibint un- bitwinc
1v,8 hute an disime tage
1v,9 alle die zungin die . minin
1v,10 scadin sprechin wellen . alde
1v,11 die mich hute an sehin suln .
1v,12 odir diheinen giwalt ubir
1v,13 mich habin suln un- chere
1v,14 ir allir zungin . un- ir wort .
1v,15 un- ir willin an mine frovde .
1v,16 un- an mine hulde . un- an mine

2r,1 minne .” So miz den
2r,2 ubir din herze in modu- crucis .
2r,3 un- von deme brustleffile
2r,4 zov deme nabile . un- miz
2r,5 denne von eime rippe unz
2r,6 an daz andire . un- sprich
2r,7 alsus . “Herre almehtige
2r,8 got . ich bite dich herre
2r,9 dur din heiligis herze . un-
2r,10 dur die heiligin gidanche .
2r,11 der du do gidahtost . do dv
2r,12 dise welt alle giscovfe . un-
2r,13 do du den menischin nah
2r,14 din selbiz bilde giscovfe . vn-
2r,15 dv gidahtost in z irlosinne
2r,16 mit din selbis libe . un-

2v,1 gireindost mit dime heigin
2v,2 blovte . do er dur sin selbis
2v,3 schulde . uirlorn hate
2v,4 herre dine hulde . Nu bite

2v,5 ich dich herre . dur die
2v,6 selbun gnade . un- dur die
2v,7 gidanche . so bite ich dich herre .
2v,8 daz du bicherest ir allir
2v,9 herze . un- ir movt un- ir willin
2v,10 zov mir mit truwon .
2v,11 un- mit warheit . un- mit
2v,12 gnadon . un- mit minnon
2v,13 die mich hute an sehin suln
2v,14 odir dicheine rede sam
2v,15 mir alde uon mir suln
2v,16 habin .” So miz denne die

3r,1 rehtun hant . uon deme
3r,2 lengistin uingire unz an
3r,3 daz resti . un- miz denne
3r,4 uon deme dumin . zov deme
3r,5 minnistin uingire . un-
3r,6 gib denne diu liet ufin den
3r,7 altir . un- sprich alsus .
3r,8 “Herre . ich bite dich almehtigir
3r,9 got . du den himil
3r,10 un- die herde an dinir hant
3r,11 hast . herre du gisezze hute
3r,12 in mine hant . un- in mine
3r,13 giwalt . allu div menischin .
3r,14 diu mir scadin wellen .
3r,15 daz siv mir undirtan
3r,16 un- gihorsam movzin sin .

3v,1 zi allen den dingin da
3v,2 ich ir zov bidurfe .” Tunc cantetur
3v,3 missa de sc-a trinitate . un-
3v,4 brenne div lieht allv zi
3v,5 der misse . Alse sc-s gisungin
3v,6 werde . so val nidir an dinu
3v,7 baru chnu . un- sinc dise salmin .
3v,8 “Vsqueqo .” “Ds- ds- ms- . re .”
3v,9 “Ad te dn-e lev .” “In te dn-e sp”
3v,10 “In-clina d- .” “Ds- auribus .”
3v,11 diz ist der vane dis almehtin
3v,12 gotis . wie me
3v,13 den lesin sol . der suln nivne
3v,14 si . die den lesin suln . vn-
3v,15 nvn sunnuntage . so ez morginet .
3v,16 Div erste sol lesin “Pat- .

4r,1 nr- .” div andire . “Aue maria .”

4r,2 div dritte . “Gl-a in excelsis .” div
4r,3 uierde . die sibin salmin . div
4r,4 fivnfte die fivnfzehin salmin .
4r,5 div sehste die letanie . div sibinde .
4r,6 “Quicu-q uult .” div ahtode
4r,7 “Te deu- lau- .” div nivnde . “Dn-i
4r,8 e- t-ra .” den sol si lesin daz ir lib
4r,9 niet rovre die erde . wan die
4r,10 ellibogin un- div chnie . die
4r,11 andire suln alle stan . unz
4r,12 daz lieht uirbrinne . “expectans”
4r,13 solt u lesin . in die ere des
4r,14 willin . un- des ratis den got
4r,15 hete . mit sin sin selbis libe
4r,16 daz er dich gnadecliche irlose

4v,1 von allen den . die dichein
4v,2 vbiln willen . alde dichein
4v,3 rat ubir dich haben .
4v,4 Sc-i [...][...]
4v,7 secundet . P\ . d .
4v,8 Herre sc-e petir du den
4v,9 giwalt hest zi gebindinne
4v,10 un- z inbindinne . dine
4v,11 gnade sovch ich sundigv
4v,12 dinis wegennis geron ich .
4v,13 Ich bite dich unwirdigu .
4v,14 umbe alle mine sunde . un-
4v,15 umbe alle mine not . unde
4v,16 mine angiste . da mite ich

5r,1 biuangin bin . oft un- mir
5r,2 geginwartich sint . Ich
5r,3 bite dich herre sc-e petir
5r,4 dur die gnade die got
5r,5 dir tate do er dich uon
5r,6 der erde zi einim menischin
5r,7 gibildote als er uns
5r,8 alle hat gitan . daz du mir
5r,9 gnadest in allen novtin . un-
5r,10 angistin . alse got dir tate .
5r,11 do er dich ime selbin ginande
5r,12 swestir un- movtir . frivnt
5r,13 niet ein shalc . Hilf mir
5r,14 herre sc-e petir in allen notin
5r,15 un- angistin . als unsir
5r,16 trehtin . dir den giwalt hat

5v,1 gigebin . Ich bite dich herre
5v,2 sc-e petir . dur die gnade
5v,3 die got ubir dich tate do
5v,4 du sin uirlovgenotost in einir
5v,5 naht drie stunt . unde
5v,6 din heilich herze mit sere
5v,7 un- mit leide . bivangin .
5v,8 wart . umbe den tivrin
5v,9 tot . unsiris trehtins . un-
5v,10 umbe die sunde die du hatost
5v,11 gitan . daz unsir trehtin
5v,12 uirhangte uns zi troste
5v,13 so wir uielin in die
5v,14 sunde . Nu irhuge herre
5v,15 sc-e petir vvie unsir trehtin
5v,16 zi dir sprac . do du in

6r,1 fragetost . wie diche du in soltist
6r,2 virlazin die in die sunde
6r,3 givielin do antwrte er dir
6r,4 un- chat . “Non dico ti petre
6r,5 dimittendi septies sed usq
6r,6 septuagies septies .” Dur die
6r,7 gnade so bite ich dich unde
6r,8 manon dich dur den heiligin
6r,9 namin des heiligin cristis .
6r,10 dinis liebin meistirs . un-
6r,11 dur die sigenufte des heiligin
6r,12 crucis . da allv div
6r,13 cristenheit ane wart irlosit
6r,14 in dien gnadon so irlose
6r,15 mich uon allen minen
6r,16 sundon . Gihuge herre sc-e

6v,1 petir . der mandunge un- des
6v,2 trostis . da din heilich herze
6v,3 mite gifrovwit wart . do unsir
6v,4 trehtin uon deme grabe
6v,5 irstovnt . un- dir un- anderen
6v,6 sinen boton . daz hiez
6v,7 chundin . daz er zi galilea
6v,8 in daz lant fovre . un- siv in
6v,9 da mit mandunge gisehin
6v,10 movsin . herre sc-e petir
6v,11 ich bite dich dur die mandunge
6v,12 der ich dich nu gimanit
6v,13 han . daz du mir zi unsirme
6v,14 trehtine arnebote

6v,15 siest . daz min ser un- min
6v,16 not . da mite ich biuangin

7r,1 bin in mandunge bicherit
7r,2 werde . Ovch bite ich dich
7r,3 herre sc-e petir in minis trehtinis
7r,4 namin . un- dur minne
7r,5 des heiligin cristis . daz dv
7r,6 gihugest der gnadon der
7r,7 got ubir dich tete . do dich
7r,8 herodes gibant . in siben stetin .
7r,9 mit isinin chetin . Gihuge
7r,10 herre sc-e petir wie
7r,11 dich got irloste . von der fiende
7r,12 giwalt . un- irbite mir umbe
7r,13 den selbin irlosere . daz er
7r,14 mich irlose . dur sine gnade .
7r,15 un- dur dine minne . uon
7r,16 allir der not . un- uon den

7v,1 angistin da mite ich biuangin
7v,2 bin . un- die ich dir giclagit
7v,3 han . un- irlose mich . alse
7v,4 unsir trehtin dich irloste .
7v,5 uon der vinstri des karcharis .
7v,6 un- uon den banden herre
7v,7 der warin sibinv . uon den
7v,8 banden allen so loste dich unsir
7v,9 trehtin . also tov ovch dv
7v,10 mich nu dur sine gnade . un-
7v,11 dur sine minne . uon allen
7v,12 angistin un- der not der
7v,13 ich dir nv giclagit han . un-
7v,14 uon allen ubilen menischin .
7v,15 un- wibin . die mir diheine
7v,16 not tovnt . un- mit diheinir

8r,1 freise mir wellen zov chomin .
8r,2 Ivgiter [...][...]

8v,1 [...][...] lumen .
8v,2 daz ewige lieht daz chome
8v,3 zi minen ovgon . Div heilige
8v,4 stimme chome zi mime
8v,5 munde . Der heilige geist
8v,6 chome zi minir bruste un-
8v,7 gebe mir got die globe .
8v,8 die sc-e petir habete do

8v,9 er in diseme libe was . un-
8v,10 helfe mir sc-e petir der
8v,11 gnadon . daz min lib un-
8v,12 min sele biwart werden
8v,13 zi diseme libe . un- zi deme
8v,14 ewigin libe . herre sc-e
8v,15 michahel hute wis tv . N . sin
8v,16 shilt un- sin sper . min frovwa

9r,1 sc-a maria si sin halspge .
9r,2 hute movze er in deme heiligin
9r,3 fride sin . da got inne
9r,4 ware . do er in daz paradise
9r,5 chame . Herre got du
9r,6 movzist in biscirmin . uor
9r,7 wage un- for wafine . uor
9r,8 fivre . uor allen sinen fiandin
9r,9 gisunlichen un- ungisunlichin .
9r,10 er movze alse
9r,11 wol giseginot sin . so daz heilige
9r,12 wizzot ware . daz min
9r,13 herre sc-e ioh-es mime herrin
9r,14 dim almehtin gote in
9r,15 den munt flozte . do er n
9r,16 in deme iordane tovfte . aM- .

9v,1 herre got an dine gnade
9v,2 irgibe ich mich dir hute .
9v,3 mit libe un mit sele . in dine
9v,4 gnade . un- in dine irbarmide .
9v,5 un- in minir frovwn sc-e mariun .
9v,6 un- spriche dir einin
9v,7 salmin . hute in dine gnade
9v,8 un- in dine irbarmide . un- in
9v,9 dinir heiligun movter i- den .
9v,10 wortin . daz du niemir uirhengest .
9v,11 daz ich iemir giscendet
9v,12 werde . uon deheime irdischin
9v,13 menischin . un- mir des
9v,14 gunnist . mit dinir gnade . daz
9v,15 ich dise welt uirwandelon
9v,16 movze . ungischendet . un- min

10r,1 wiblich ere an mir niemir
10r,2 ginideret werde . un- rovche allen
10r,3 minin fienden ir horferti
10r,4 widir mich zi bicherinne .
10r,5 Ad te dn-e lev- . Tu gihuge

10r,6 wol swert un- wafen wes
10r,7 dich crist bat . do er alreerst
10r,8 ufin dich trat In no-ie ih-u
10r,9 xp-i div wort sin mir war .
10r,10 un- ueste . un- sigehaft . des helfe
10r,11 mir dinu heiligu craft . div
10r,12 wort sin mir war . un- alse
10r,13 ueste . so daz paternr- . an der
10r,14 misse . Pat- nr- . Daz mih hute
10r,15 in snide nihein wafin . daz sit
10r,16 gislagin wrde . sit crist giborn

10v,1 wrde . In no-ie patris et f . et s . sc-i .
10v,2 pat- nr- . In no-ie dn-i . daz heilige
10v,3 lignu- dn-i gisegine mich
10v,4 hute . undenan un- obinan .
10v,5 min buch si mir beinin . min
10v,6 herze si mir stahelin . min
10v,7 hovbit si mir steinin . der govte
10v,8 sc-e seuerin . der phlege min .
10v,9 der govte sc-e petir . un- der govte
10v,10 sc-e stephan gisegineigen mich
10v,11 hute for allir minir fiande
10v,12 giwafine . In no-ie di- patris \&1 filii .
10v,13 \&1 sp-s sc-i . alse milte un- alse
10v,14 linde movzist u hute sin ufin mime
10v,15 libe . swert un- allir slate
10v,16 gismide . so minir frovwn

11r,1 sc-e Mariun sweiz ware . do
11r,2 si den heiligin crist gibare . Pat- n .
11r,3 Frovwa sc-a MaRia .
11r,4 heiligu magit un- movtir .
11r,5 minis herrin des almehtin
11r,6 gotis . gidenche daz er
11r,7 dich irwelte uon allir dir
11r,8 welte . got uon himile . zi troste
11r,9 un- zi gnadon . allen menischin .
11r,10 dur die gnade so got
11r,11 an dir tate . wis mir gnadich .
11r,12 vn- hilf mir der ruwe
11r,13 un- der bihte . un- der bicherde
11r,14 in dirre welte . da mite
11r,15 ich garne antlaz minir
11r,16 sundon . in den ewigin lib .

11v,1 frovwa sc-a maria wis mir
11v,2 gnadich . zi allen minen dingin .

11v,3 die mich ane gangen minis
11v,4 libis un- minir sele . frovwa
11v,5 sc-a maria wis mir gnadich
11v,6 zi allen minen notdurftin .
11v,7 zi allen minen angistin .
11v,8 frovwa sc-a maria uirla mich
11v,9 niemir an minir hineuerte .
11v,10 noh an deme tage des uorhtlichin
11v,11 urteildes . aMEN .
11v,12 Senne so du horest die
11v,13 leczun uon sc-e paulo in
11v,14 der misse so man lisit . “lectio
11v,15 epistole beati pauli apl-i .”
11v,16 So solt u uf stan . un- solt

12r,1 driv pat-nr- lesin in die
12r,2 ere daz min trehtin den
12r,3 govtin sc-e paulu- bicherte .
12r,4 herre du da bischirndost
12r,5 tres pueros de camino ignis .
12r,6 alse du lostost daniele- de lacu
12r,7 leonu- . alse lovse mich herre
12r,8 hute . uor sper . un- uor swerte .
12r,9 un- uor allir slahte wafine .
12r,10 un- uor allen shozzin . allir
12r,11 minir fiande un- giwafine .
12r,12 daz sie mir hute alse got sin .
12r,13 so sc-e marie sweiz was . do si cristis
12r,14 ginas . diu wort sin mir war . aM- .
12r,15 Frovwa sc-a maria ich bite
12r,16 dich dur die frovde

12v,1 un- dur die mandunge . un-
12v,2 dur die wnne die du giwnne
12v,3 uon der boteschefte die
12v,4 dir brahte sc-s Gabriel . do er
12v,5 dir chunte die urone giburt
12v,6 daz du movtir soltist wesin .
12v,7 unsirs herrin ih-u xp-i . daz
12v,8 an dir irwllit wrdin . diu
12v,9 oracula \&1 p-conia pph-arum
12v,10 \&1 benedictiones et pmissiones
12v,11 patriarcharu- . un- dur die
12v,12 rawe . un- dur die gnade die
12v,13 du hetost . sub umbra sc-i sp-s .
12v,14 \&1 plenitudine gracie eius \&1
12v,15 inp-gnatione dulcissimi filii
12v,16 tui . daz du uirwandelest

13r,1 daz ser minis herzin .
13r,2 in frovde un- in mandunge .
13r,3 illius uentris tui fructus qi e- xp-s
13r,4 dominus nr- sit semp sit
13r,5 benedictus \&1 gl-osus \&1 supexaltatus
13r,6 in scl-a . am- . Ich bite
13r,7 dich sc-a maria dur die mandunge
13r,8 un- dur wnne die du
13r,9 hetos mit unsirs herrin pueritie
13r,10 mit sinir infantia eu-
13r,11 in sinu tuo collocando int-
13r,12 ubera tua reclinando brachiis
13r,13 tuis eu- timet uendicando .
13r,14 osculando amplectendo
13r,15 lactando omne- ei sollicitudine
13r,16 \&1 diligentia- iocundissime

13v,1 matris iure i-pendendo
13v,2 \&1 exhibendo . daz
13v,3 du mich irhorest . in allen
13v,4 minen angistin un- noten .
13v,5 Ich bite dich chuninginne
13v,6 des himils un- der erde daz
13v,7 du mich irhorest i- dirre angiste .
13v,8 un- in allen min angistin .
13v,9 dur den heiligin tovf
13v,10 da got inne wovsc allv div
13v,11 mein dirre welte . \&1 p sc-m
13v,12 ioh-m ewgl-ista- tuu- uirginale-
13v,13 custode- . daz du mich
13v,14 gnadecliche reinest . uon allen
13v,15 minen sundon . un- achustin .
13v,16 Ich mane dich gnadigiv

14r,1 der martire dinis unschuldigin
14r,2 chindis . daz du
14r,3 mich schuldigun irhorest .
14r,4 dur sinir heiligin gibende
14r,5 willin . irlose div gibende
14r,6 minir sele gnadecliche . Ich
14r,7 mane dich liebu frovwe der
14r,8 trahene die uon dinen ovgin .
14r,9 fluzzin . do du din chint an
14r,10 deme cruce sahe . daz dich irbarmen
14r,11 mine trahene die
14r,12 ich sende an dine gnade . umbe
14r,13 mine sunde . un- umbe alle mine

14r,14 not . un- angiste . Gihuge
14r,15 gnadigu frovwe des wegis den
14r,16 du ufin den stein zov ime gienge .

14v,1 da er dich biual sc-e ioh-e
14v,2 in der iungistun not sinir
14v,3 martire . un- la dir min lib
14v,4 un- mine sele . un- alle min
14v,5 not . un- angiste biuoln sin .
14v,6 un- alle die den ich gibetis
14v,7 schuldich si . die biuil ich
14v,8 dir an dine truwe . als er
14v,9 dir sc-m ioh-m biual . daz
14v,10 ir mich bihovtent uor sunden .
14v,11 un- uor schanden . un- uns
14v,12 helfent zi den ewigin wnnin .
14v,13 Gihuge liebu frovwe .
14v,14 des herzeseris . da du sehe
14v,15 ginagilot . din vnschuldige
14v,16 chint . zi deme galgin des crucis .

15r,1 Ich bite dich dur die
15r,2 clagelichun stimme die erlvtte
15r,3 do sin heilich geist uon
15r,4 sinime gibeine schiet . dur
15r,5 den antlaz da er uns sinis
15r,6 uatir hulde giwan . daz du
15r,7 uirnemest mine sti-me in allen
15r,8 min notin . un- angistin .
15r,9 Ich bite dich gnadigiv dur
15r,10 den tot dinis chindis den
15r,11 du ane sehe . un- dur daz
15r,12 blovt sinir situn . daz du gitrostest
15r,13 mich i- minir ivngistun
15r,14 stunde . un- in allen
15r,15 min notin . heiligiv trosterin .
15r,16 allir trurigir herzin .

15v,1 dur des grabis ere da unsir
15v,2 herre alre trost inne
15v,3 lac . dur sin diemovti du cu-
15v,4 mir zi helfe liebu frovwe .
15v,5 un- gihuge wie dime herzin
15v,6 ware . do du uon sime
15v,7 grabe schiede . un- irbarme
15v,8 dich ubir mich sundigis
15v,9 menische . un- cum mir zi
15v,10 helfe an minir ivngistun

15v,11 not . dur die herun urstende
15v,12 da din herze mitte gilabit
15v,13 wart . un- gitrostit . do du in
15v,14 sahe irstanden den du da uor
15v,15 ebindoltost sercliche in sin
15v,16 notin . nu sende mir dine

16r,1 helfe . un- din trost . dur die
16r,2 frovde der herun urstende . daz
16r,3 ich irstan movze uon allen
16r,4 minen angistin . Her scephare
16r,5 du da gifrotost alle
16r,6 die in deme hellesere warin .
16r,7 do du irstovde uon deme
16r,8 grabe . du gitroste min serigis
16r,9 herze . her du irhuge
16r,10 min . dur din herun uffart .
16r,11 dur daz iamir dinir movtir .
16r,12 un- dinir ivngiron . daz sie
16r,13 heton post ascensione- tua- .
16r,14 un- irlose mich uon der girde
16r,15 un- uon deme iamire dirre
16r,16 bovsun welte . un- mache

16v,1 mich wirdich des ewigin libis .
16v,2 un- gib mir din fride . un-
16v,3 din heiligin geist . herre
16v,4 ih-u xp-e wis in mir daz du
16v,5 mich bihovtest . wis uor mir
16v,6 daz du mich gileitest . wis
16v,7 obe mir daz du mich bishirmest .
16v,8 wis umbe mich daz
16v,9 du mich giseginest . Nu gisegine
16v,10 un- bischirme mich
16v,11 der vatir . vn- der sun . un- der
16v,12 heilige geist . sie bihovten min
16v,13 lib . bihalten mine sele . un-
16v,14 girihten mine sinne . un-
16v,15 gileiten mich zi den ewigen
16v,16 wnnin . aMEN

17r,1 Ube dir iewet werre .
17r,2 so mache drie cherza
17r,3 un- sinc an baren cnien den
17r,4 salmin . “Audite celi .” un- nah
17r,5 fivnf uersin so lis . “Pat- nr- .”
17r,6 un- eine uenie . un- sprich
17r,7 dis gibet . “Heiligu frovwa

17r,8 sc-e susunna . irhore mich
17r,9 i- dem namin des almehtin
17r,10 gotis . un- sih an mine not .
17r,11 un- an alle min angiste .
17r,12 un- gidenche wie gnadecliche
17r,13 dich got irloste uon
17r,14 lukkin urchundin . un-
17r,15 uon deme biterin tode .
17r,16 dur die gnade die got

17v,1 do dur dich tate . so bite
17v,2 ich dich . un- biswer dich sc-a
17v,3 susanna . daz du mit dime
17v,4 emizigin gibete . dinin got
17v,5 bittest daz er mich gnadecliche
17v,6 irlose . uon allen minin
17v,7 angistin . un- uon allen
17v,8 minen notin .” Vnde uolsinc
17v,9 den salmin . also . un- lis denne
17v,10 an der uenie diz gibet .
17v,11 “her got vatir almeltige .
17v,12 ich bite dich un- biswere
17v,13 dich . dur die minne
17v,14 sc-e susannun . daz du
17v,15 mich losest uon minen fienden
17v,16 un- minen angistin .

18r,1 Ego signo crucis n- clipeo
18r,2 ptectus aut galea . hostiu-
18r,3 cuneos penetrabo secura .”
18r,4 un- segine din hovbet fivnf
18r,5 stunt mit disime zeichine .
18r,6 zanuel . un- sprich den
18r,7 vers zov deme der da obinan
18r,8 stat . “Ego sig- . Paruc .
18r,9 domello . astac . effranis .
18r,10 protanis . lezradis .”
18r,11 her crist gotissun dur
18r,12 der angist ere . da din heilich
18r,13 herze mite biuangin
18r,14 was . do du her
18r,15 crist din heilic gibeine .
18r,16 zov der martire gabe .

18v,1 dur die minne un- dur die
18v,2 truwe . die du zi den meniscin
18v,3 hatost . so bite ich dich daz du
18v,4 gitrostest daz ser minis herzin .

18v,5 alse du gitrostost . daz ser
18v,6 dinir ivngon in deme zite dinir
18v,7 urstende Pat- nr- . Herre
18v,8 crist un- dur der angiste
18v,9 ere da din heilich
18v,10 herze mite biuangin
18v,11 was . do sich din goteheit un-
18v,12 din menischeit an deme
18v,13 cruce schiedin so bite ich
18v,14 dich . Pat- n . herre crist ich
18v,15 bite dich dur der angiste
18v,16 ere . da dinir trutmovtir

19r,1 herze mite biuangin
19r,2 was . do si dich ir trutsun
19r,3 sah tovwen . un- irsterbin .
19r,4 an deme cruce . Pat- nr- .
19r,5 Herre crist un- dur der angist
19r,6 ere da der heiligon
19r,7 zwelfboton herze mite
19r,8 biuangin was do si dich
19r,9 sah sterbin . so bite ich dich .
19r,10 Pat- n . Ich bite dich herre
19r,11 sc-e moyses dur die
19r,12 gnade die unsir trehtin
19r,13 ubir dich gidahte . unde
19r,14 ubir aaron do ir vahtint
19r,15 wider pharaone- . un- ir
19r,16 ivwir arma ovf hovbint .

19v,1 un- in mit den selbin
19v,2 wortin grovztont dur
19v,3 die selbin gnade . bite du
19v,4 cristis chemphe . daz er
19v,5 mich lose . uon der crefte
19v,6 minir fiande . als ivch unsir
19v,7 trehtin lost uon pharaonis
19v,8 giwalte . aMEN .
19v,9 Du wis giwis swar du
19v,10 uerst . ube du disv almovsin
19v,11 gibist . daz du govt giverte
19v,12 hast . Ein almovsin
19v,13 in ere des heiligin wegis
19v,14 den got zi himile uovr
19v,15 daz alle dine wege girihtit
19v,16 werden . fridelich . zwei

20r,1 almovsin i- ere des obirostin

20r,2 hirtis . daz er uber dich
20r,3 wache . mit waglichin sorgin .
20r,4 ubir dich un- ubir din
20r,5 livte . Anderu driv den heiligen
20r,6 hirtin . un- bite sie
20r,7 daz sie dich bihalten . mit
20r,8 hirtlichir rovche . abir den
20r,9 vieren ewangelistin uieru .
20r,10 daz du alle die du hinder
20r,11 dir last bihaltin uindest .
20r,12 Gib ovc driv den drin chunigin .
20r,13 daz sie dich an den wec
20r,14 leiten . un- govt giverte machen .
20r,15 Einiz in die ere des
20r,16 ewigin fides den got sinen

20v,1 ivngiron gab . do er chat .
20v,2 “min fride gib ich iv .” daz sie
20v,3 dir machen fridesame zi den
20v,4 du uarin solt .
20v,5 Swer sinis frivndis sele
20v,6 welle helfin uz ir not .
20v,7 der sol nemin ein brot . un-
20v,8 sol daz teilin in driv . un-
20v,9 sol nemin ein teil . un- sol
20v,10 sprechin diz gibet . “Suscipe
20v,11 [...][...]

21r,1 [...][...] pph-aru- .”
21r,2 Du solt ovc nemin den andirn
21r,3 teil . un- solt sprechin diz
21r,4 gibet . “In [...][...]
21r,15 tiu-” Du solt ovc nemin den
21r,16 drittin teil . un- solt sprechin

21v,1 diz gibet . “In [...][...]
21v,10 [...][...] defunctoR am- .” vn-
21v,11 solt sprechin . “Miserere”
21v,12 “Dn-e pbasti .” “Quicu-qe uult .”
21v,13 Swer diz almovsin un- diz
21v,14 gibet ein iar tovt umbe
21v,15 alle meintage umbe sinis
21v,16 frivndis sele . der sol daz

22r,1 wizzin . daz si giwisliche
22r,2 irlosit ist uz ir not .
22r,3 Nv tov dine bihte un-
22r,4 uirgih dinir sundon .

22r,5 so uirgit dir got dine sculde .
22r,6 un- lis die sibin salmin .
22r,7 Dn-e [...][...]
22r,12 [...][...] meis . Dirre salme
22r,13 si gisungin
22r,14 deme heiligin geiste .
22r,15 un- allen den tuginden des himils .
22r,16 cherubin . seraphin .

22v,1 tronis \&1 dn-ationibus allim himilschim
22v,2 here . der heiligun
22v,3 boteschefte des heiligin wortis
22v,4 patris . daz sc-e gabriel chunte
22v,5 sc-e mariun . des irhuge
22v,6 herre crist . wis gidultich
22v,7 ubir mine sunde . alse du
22v,8 herre wizzist minin willin
22v,9 dine hulde zi werbinne .
22v,10 defende [...][...]

23r,6 [...][...] nimis .
23r,7 Dirre salme si gisungin .
23r,8 in die ere dinir heiligun giburte .
23r,9 herre got . un- sc-e mariun
23r,10 magdalenu- . un- sc-e afre
23r,11 un- sc-e walpurge un- allen den
23r,12 die ir chusci hant dur got
23r,13 bihaltin . dur den willin . so
23r,14 gihuge du daz du mit deme
23r,15 vingire an der erdun scribe . da
23r,16 mite du herre crist daz wip

23v,1 irlostost . uon der giwalt die
23v,2 si wolton steinon . alse irlose
23v,3 du herre mich uon allen den
23v,4 die sich vbir mine sunde wellen
23v,5 frovwin . odir ubir mine
23v,6 schande . Omp-s [...][...]
23v,12 [...][...] remin- . herre
23v,13 drehtin ich lise disin salmin
23v,14 in die ere dinir martyre . un-
23v,15 allen din martireren un-
23v,16 bitte dich dur sc-e stephanis

24r,1 un- dur sc-e blasivn willin . vn-
24r,2 dur sc-e laurentiun willin .
24r,3 sc-i georgii . sc-i benigni . un- dur
24r,4 allir der willin die ie dihein

24r,5 itiwiz odir diheine martire
24r,6 dur dine minne irlitin . daz
24r,7 du min gnade habest . minir
24r,8 brodi . un- mich irlosest alse dv
24r,9 lostost susanna- uon dem itiwize
24r,10 der ubilon livten alse irlose
24r,11 du mich uon weltlichim
24r,12 itiwiz daz inheinis minis uiendis
24r,13 wille iemir an mir irwllit
24r,14 werde . Ne [...][...]

24v,3 [...][...] reminiscaris .
24v,4 Mit disime salmin sovch ich dine
24v,5 gnade . herre ich habe in gisungin .
24v,6 dinir ufferte zi eron .
24v,7 un- sc-o ioh-i baptiste . un- sc-o ioh-i
24v,8 ewgl-iste sc-o florino sc-o pantaleoni .
24v,9 sc-o remigio . sc-o ivliano
24v,10 sc-e marie \&1 sc-e marthe . dem
24v,11 govtin lazaro . der vier tage tot
24v,12 was . vn- du in lebinden machotost
24v,13 dur die gnade so gidenche
24v,14 unsirs teilis des du uon dinir
24v,15 movtir sc-e mariun name . daz
24v,16 du hine zi himile uovrtost . des

25r,1 uirgiz an mir niet . irhuge
25r,2 der gnadeon die du dauide tate .
25r,3 do er widir dich schuldich
25r,4 was . der manslaht . un-
25r,5 des hovris . un- er dine gnade irwarb
25r,6 mit den wortin miserere
25r,7 mei ds- miserere mei .
25r,8 alse gnade du mir herre
25r,9 uil sundigere . Tribue [...][...]
25r,15 Ne remin- . Virnim herre
25r,16 crist disin salmin zi eron

25v,1 deme heiligin geiste den du
25v,2 santost zi troste dinen ivngiron .
25v,3 die mit vorhte warin
25v,4 herre rovche mich zi beschatewenne
25v,5 mit dem heiligin
25v,6 geiste der mich wise un- lere
25v,7 dinen willin zi tovnne .
25v,8 der min herze intlivte . daz
25v,9 ich dich minne un- furhte .
25v,10 ich bite dich dur den diennist

25v,11 sc-i martini . sc-i gregorii .
25v,12 sc-i nicolai . sc-i leonardi .
25v,13 dur alle die . die mit
25v,14 bihte ginesin sint daz ich
25v,15 ubirwi-de mine sunde
25v,16 mine angiste mine not .

26r,1 alse div driv chint tatin . Sidrac
26r,2 misach et abdenago . in deme
26r,3 eitouine die dannan uon
26r,4 gisunt chamin . der selbun
26r,5 gnade gitruwe . ich dir . nah
26r,6 gnade hilf du mir . oratio [...][...]

26v,6 Ne remin- . Gisprochin sie
26v,7 dirre salme dinir gotheit
26v,8 herre crist . un- bite dich dur
26v,9 die liebi die du hetost zov
26v,10 adamis sele . un- eue . abrahamis .
26v,11 ysaac . un- iacobis . der heiligon
26v,12 wissagon . un- dur alle
26v,13 die . die du uon helle lostost .
26v,14 un- sie neme in din riche .
26v,15 dur der sele wille die
26v,16 dannan here mit dinen

27r,1 gnadon . ginesin sint . odir
27r,2 noh ginesin sun . daz du minir
27r,3 armun sele gnades . un- mime
27r,4 brovdeme libe . daz du mir
27r,5 die welt noh gisemftest daz
27r,6 ich mit warre bihte bichome
27r,7 dich zi lobinne . minir
27r,8 armun sele zi gnade . Ds- c-so

29r,9 [...][...] aM- .
29r,10 Ich lobe dich uatir got almehtigin .
29r,11 un- din sun . un-
29r,12 din heiligin geist . un- gilobe
29r,13 die drie binemide ein
29r,14 warin got . Ich lobe dich
29r,15 herre allir der gnadon der
29r,16 du mir ie gitate daz du

29v,1 mich so diche irlost hast
29v,2 uon uil manigin angistin
29v,3 notin un- schandin un- biscirmit
29v,4 hast uor uil manigen

29v,5 sundin . Nv bite ich dich
29v,6 herre dur dine vatirliche
29v,7 govti . daz du sist min trost
29v,8 in allim minim vntroste .
29v,9 bidenche min richtovm un-
29v,10 min armovt . virlie mir
29v,11 wistovm . binim mir tumpheit .
29v,12 bischirme mir herre .
29v,13 min lip un- mine sele . un-
29v,14 mine ere uor allen minen
29v,15 uienden gisunlichen un- ungisunlichen .
29v,16 Ich bite dich

30r,1 herre dur den gnadeclichin
30r,2 rat den du tate mit dime
30r,3 vatire un- mit dime heiligin
30r,4 geiste vmbe unse heil
30r,5 daz du mich bischirmest vor
30r,6 allen ratin die ubil sint .
30r,7 uor hinderrede . vor scheltwortin .
30r,8 uor itiwizin . un-
30r,9 daz ubil daz ich widir dir
30r,10 gitan han . dur mine brodi .
30r,11 vn- dur min unvirwizzinheit .
30r,12 daz du daz uirtilgest
30r,13 mit der menischeit die
30r,14 du an dich inphienge uon
30r,15 der heiligun magit sc-e mariun .
30r,16 Ich bite dich herre

30v,1 dur dinir heiligun giburte
30v,2 willin . un- dur dinis
30v,3 tovffis willin . den du inphienge
30v,4 un- dur der martyr
30v,5 willin . die du lite an deme
30v,6 cruce . mit spotte . mit halslegin
30v,7 daz du mich niemir
30v,8 lazest chomin zov
30v,9 weltlichen hovndon dur
30v,10 diheine mine sunde . Heiligir
30v,11 geist du dir bist
30v,12 ein trost allir gisergotin
30v,13 herzin . un- allir nothaftigin
30v,14 menischin dv
30v,15 gib mir daz ich dich got
30v,16 minne in allen minen

31r,1 sinnin . un- gib mir die reinicheit

31r,2 minis herzin un-
31r,3 des movtis . un- die chuschi des
31r,4 libis un- daz ich in diseme libe
31r,5 garnen movze . daz ich gnadecliche
31r,6 zi dem ewigin libe
31r,7 zomin movze . aMEN .
31r,8 De sc-o erasmo herre sc-e
31r,9 erasme du mime
31r,10 trehtine an diseme selbin
31r,11 orstirlichin tage giopherot
31r,12 wrde . zi frovde der heiligun
31r,13 resurrectione . Du
31r,14 inpha hute diz opphir
31r,15 umbe mine sele un- umbe
31r,16 mine weltliche ere .

31v,1 daz min trehtin mich ginere
31v,2 un- mich giwere mit
31v,3 sin gnadin . un- mit allen
31v,4 dinen dingin die der sele
31v,5 lobilich sin . ich bivil an
31v,6 dine gnade min rat un- mine
31v,7 gitat . un- minu wort
31v,8 da mite mir dihein menische
31v,9 scadin welle . daz
31v,10 er mit din gnadin virmerit
31v,11 movze werdin wande
31v,12 min trehtin selbe sprach
31v,13 swer so din namin an diseme
31v,14 ostirlichin tage ginemmit
31v,15 swes so er gibitit
31v,16 daz er giwert werde .

32r,1 nu inpha mich an dine trivwe
32r,2 dise giwihtin tage . un-
32r,3 dise giwihtin nahten . daz
32r,4 min trehtin mich dur sine
32r,5 gnade an allen govten dingin .
32r,6 wonen laze unz an daz ende .
32r,7 minis libis . daz inheinis minis
32r,8 uiendes wille an mir
32r,9 werde irvollot . daz chome
32r,10 dir zi lobe . un- allen zi troste
32r,11 die dinir gnadon biten . aM- .
32r,12 [...][...]

33v,9 Aue uil liehtu maris
33v,10 stella ein lieht der

33v,11 cristinheit maria
33v,12 alri magide lucerna . Frovwe
33v,13 dich gotis cella . bislozinu
33v,14 porta . do du den gibere
33v,15 der dich un- al die welt
33v,16 giscovf . nu sich wie reine

34r,1 ein vas du magit do ware
34r,2 Sende in mine sinne des himilis
34r,3 chuniginne . ware
34r,4 rede sovze . daz ich den uatir
34r,5 un- den sun un- den vil herin
34r,6 geist lobin movze . Iemir
34r,7 magit an ende . movtir ane
34r,8 missewende . frovwe du hast
34r,9 uirsovnit daz eua zirstorte .
34r,10 div got ubirhorte
34r,11 hilf mir frovwe heru
34r,12 trost uns armin dur die
34r,13 ere . daz din got uor allen
34r,14 wibin zi movtir gidahte .
34r,15 als dir gabriel brahte .
34r,16 do du in uirneme wie

34v,1 du uon ers irchame . din vil
34v,2 reinu scam irscrach uon deme
34v,3 mere . wie magit ane
34v,4 man iemir chint gibare
34v,5 Frovwe an dir ist wndir .
34v,6 movtir un- magit dar undir .
34v,7 der die helle brac der
34v,8 lac i- dime libe . un- wrde iedoch
34v,9 dar undir niet zi wibe .
34v,10 Du bist allein der selde
34v,11 ein porte . ia wrde dv swangir
34v,12 uon worte . dir cham
34v,13 ein chint frovwe dur din
34v,14 ore des ivdin cristein unde
34v,15 die heidin sint . un- des ginade
34v,16 ie was endelos . allir

35r,1 magide ein gimme . daz chint
35r,2 dich ime zi movtir irchos .
35r,3 din wirdecheit div n ist niet
35r,4 cleine . ia trovge dv magit
35r,5 reine . daz lebindic brot .
35r,6 daz was got selbe . der sinin
35r,7 munt zov dinin brustin bot .

35r,8 un- dine bruste in sine hende
35r,9 wie . o we kuniginne was
35r,10 gnaden got an dir bigie .
35r,11 La mich giniezin swenne
35r,12 ich dich nemme . daz ich maria
35r,13 frovwe . daz gilobe . unde
35r,14 daz an dir irchenne . daz nieman
35r,15 govtir mach des uirlogin .
35r,16 du ne siest der irbarmide

35v,1 movtir . La mich giniezin
35v,2 des du ie bigienge in dirre
35v,3 welte mit dime sune . so
35v,4 du in mit den handin zov
35v,5 dir uienge . so wol dich des
35v,6 kindes . hilf mir umbe in .
35v,7 ich weiz wol frovwe daz
35v,8 du in senftin vindest . Dinir
35v,9 bete mach dich din
35v,10 liebir sun . niemir uirziehin .
35v,11 Bite in des daz er
35v,12 mir ware rovwe movze
35v,13 uirliehin . Unde daz er
35v,14 dur den grimmin tot .
35v,15 den er leit . dur die menischeit .
35v,16 sehe an meniscliche

36r,1 not . Vnde daz er dur
36r,2 die namin drie sinir cristenlichir
36r,3 hantgitat gnadich
36r,4 in den sundin si . hilf
36r,5 mir frovwe so div sele uon
36r,6 mir scheide . so cu- ir zi troste .
36r,7 wan ich gilobe daz du bist
36r,8 movtir un- magit beidiv .
36r,9 Ewigu magit .
36r,10 frovwa sc-a maria du
36r,11 da bist ein kuniginne des
36r,12 himils un- der erde . du da
36r,13 bist ein trost der sundare .
36r,14 un- ein widirsovnare der
36r,15 schuldigon . du da bist ein
36r,16 corona un- ein gizierde

36v,1 allir heiligir magide . chere
36v,2 du dinv dinv gnadigv
36v,3 ovgin . zi mir uil armun .
36v,4 sundarinun . un- rovche

36v,5 mich z irchenninne . un-
36v,6 allen die dich livtirliche
36v,7 minnont . Heiligu magit
36v,8 sc-a maria uogitine
36v,9 un- helferine allir der die
36v,10 sich an dich lazint . un- gitruwent .
36v,11 hilf mir gnade
36v,12 un- antlazis . allir minir
36v,13 sundon . umbe din sun .
36v,14 ih-m xp-m . der dir niet
36v,15 des uirseit . des du bittist .
36v,16 hilf mir frovwe dur die

37r,1 gnade . die er zi dir hat gitan
37r,2 do er uon dime reinime
37r,3 libe girovhte giborn
37r,4 werdin . ware got un- ware
37r,5 menische . dur daz heil
37r,6 un- . dur die irlosunge allir
37r,7 der welte . daz er mir
37r,8 uirgebe alliz daz ubil
37r,9 daz ich ie gitet uon anegenge
37r,10 minis libis . unz an
37r,11 die stunde . heiligu movtir
37r,12 du einv da bist an der gnade
37r,13 un- an der helfe wir uns
37r,14 uirsehen du nah gote unsir
37r,15 einlichu zovvirsiht
37r,16 bist . hilf mir umbe din

37v,1 sun . daz er dur dine wirdi
37v,2 un- dur dine undirchunft
37v,3 mine sele . un- minin
37v,4 lichamin gireine un-
37v,5 gilutere uon allir unreinicheit .
37v,6 un- uor allir bosheit .
37v,7 un- uon allir meintat .
37v,8 ie daz ich disin lib
37v,9 uirwandele kuniginne
37v,10 der gnade bite ih-m din sun .
37v,11 daz er min lastir uon mir
37v,12 neme . un- mich irwlle mit
37v,13 sinen heiligen tugindin .
37v,14 daz er nit un- haz uon mir
37v,15 gichere . un- allin ubilin
37v,16 willin . daz er alle hohfart

38r,1 uon mir gifromide . un- mir

Referenzkorpus Mittelhochdeutsch v2.0 (https://linguistics.rub.de/rem) 22

https://linguistics.rub.de/rem


M077: Gebete u. Benediktionen von Muri Modernisierter Lesetext

38r,2 giwarin movt gebe daz er
38r,3 alle unreine gidanche un-
38r,4 ubile giluste . un- ubile rede
38r,5 uon mime geiste uirtribe .
38r,6 un- mir reine gidanche
38r,7 un- chusce rede gebe . ware
38r,8 mersterne uon der uns
38r,9 daz ewige lieht irschinin
38r,10 ist . uon der uns allu gnade
38r,11 chomin ist . habe mich in
38r,12 dinir hovte . un- in dime gibete
38r,13 zi allir zit uor gote .
38r,14 daz ich din giniezin movze .
38r,15 daz ich alle die freise . un-
38r,16 daz ubile dissis libis imphlie .

38v,1 un- nah diseme libe .
38v,2 den ewigin lib bisizze .
38v,3 Ich bigihe dir frovwe minir
38v,4 sunde . ich sende dich an
38v,5 din einbornin sun . daz
38v,6 du mich umbe in inschuldigest .
38v,7 daz daz du mir
38v,8 umbe in antlaz irwerbest .
38v,9 daz du allin sinin
38v,10 zorn . swa so ich sin wirdich
38v,11 si . uon mir cherest .
38v,12 un- in z irbarmecheit vmbe
38v,13 mich gineigest . nu chere
38v,14 himilschu kuniginne
38v,15 din heitirz antlute an
38v,16 mich sundarinun unde

39r,1 gineige din miltiz un- din
39r,2 gnadigis gisune zi mir uil
39r,3 unwirdigun . un- rovche mich
39r,4 z irchenninne . under allen
39r,5 die dich lobin movzen . die sich
39r,6 dinir ere frovwent . die dich
39r,7 luterliche minnent . min
39r,8 herze daz gert din slafinde
39r,9 un- wachinde mine sele turstet
39r,10 nah dir frov un- spate .
39r,11 swenne so ich an dich gidenche .
39r,12 so si ich fri uon allime
39r,13 ubile . Der tieuil ne habe
39r,14 dichein giwalt . ubir mich
39r,15 alle bichorunge uirlazen

39r,16 mich . div himilschu gnade

39v,1 bischovwe mich . allu minu
39v,2 werc du werden gifranspovtigot
39v,3 an allen minen
39v,4 wegin . so movze ich werdin
39v,5 bireit . un- alle mine
39v,6 chunste un- flize die bringe
39v,7 zi govtim ende . swenne so
39v,8 ich din gidenche . nu habe
39v,9 ich min herze un- mine
39v,10 hende uf frovwe zov dir . un-
39v,11 bite dich dur die liebi
39v,12 dinis sunis daz girovchest
39v,13 zov mir zi chominne . min
39v,14 zi wisinne . mit dinen
39v,15 heiligin . magidin . unde
39v,16 mit allen heiligon

40r,1 swenne so min sele uon
40r,2 mime libe scheide gifrovwe
40r,3 un- gitroste gotis movtir
40r,4 denne mine sele . mit
40r,5 dinir heiligir geginwrti .
40r,6 un- lose mich uon allir
40r,7 der worte un- uon deme
40r,8 egisode satane . un- sinir
40r,9 engile . inphach mich undir
40r,10 dine milte hende .
40r,11 un- wis min leterine . un-
40r,12 min bischirmerine daz
40r,13 der ubil hellewarte mir
40r,14 wedir uon mir . noh nah
40r,15 mir gischadin muge . odir
40r,16 zov chome uon der

40v,1 govnlichi dinis lutirs antlutes
40v,2 so uliehen un- zirvaren .
40v,3 alle mine uiande
40v,4 alse der morginwolchin .
40v,5 uon deme schimin
40v,6 der sunnun . Du wis
40v,7 mir denne frovwe ein
40v,8 gitruwe un- ein giwissir
40v,9 leitare daz mir niet
40v,10 gibreste daz mich niet
40v,11 girre . daz ich uwet chome .
40v,12 an die egiberliche bischovunge .

40v,13 der freislichir
40v,14 antlute die ich da gisehin .
40v,15 movz die porte der
40v,16 himilschun ierusalem

41r,1 die movz ich offin . uindin .
41r,2 uon dinin gnadon . unde
41r,3 movze braht werdin
41r,4 uon dir frovwe an der
41r,5 obirostun bischovunge .
41r,6 un- movze dinir gnadon
41r,7 giniezin daz ich sin forhtsamiz
41r,8 un- sin angistlichez
41r,9 urteilde enflihe . Ginadigu
41r,10 magit sc-a maria
41r,11 daz irwelte gotishus .
41r,12 des heiligin geistis du da
41r,13 bist ein fluht allir die
41r,14 sich uirwrchint . un- widirladunge
41r,15 der bicherhton .
41r,16 du da bist giheizin

41v,1 div himilschv porte .
41v,2 wis denne for gote min
41v,3 furspreche irgib dv rede
41v,4 fur mich . vndirwint
41v,5 dich minir sache . insculdige
41v,6 mich . un- intrede mih
41v,7 hilf mir denne heiligu
41v,8 frovwe daz ich uon allen
41v,9 heiligon niht gisunderot
41v,10 werde un- daz ich wirdecliche
41v,11 irteilt werde der
41v,12 gnoschefte der himilschon
41v,13 chore uon ewon
41v,14 unz ewon . aMEN
41v,15 Ich bivil mich . N . dem almehtigin
41v,16 gote in die

42r,1 selbun gnade so er sc-o ioh-i
42r,2 bival sine movtir do er
42r,3 an dem cruce stovnt . ich bivil
42r,4 mich in die selbun ginade
42r,5 so er sin geist sime
42r,6 vatir bival . do er an dem
42r,7 cruce solte irsterbin . in
42r,8 die selbun gnade . un- in die .
42r,9 trovwe so er sc-e mariun

42r,10 ime zi einir movtir irchos .
42r,11 un- si in zi eme heiligin
42r,12 sune in die selbun
42r,13 gnade . so ime der govte sc-e
42r,14 iacob . sin sun bival do
42r,15 er n sante in egiptu- in
42r,16 die selbun gnade so ime

42v,1 der govte tobias sinin sun
42v,2 bival do er in sante in daz
42v,3 lant regione- gentiu- . Ich
42v,4 bivil mich hute in die heiligun
42v,5 hant den heiligin
42v,6 fivf trahin blovtigen . den
42v,7 heiligen nagilin . dem heiligin
42v,8 cruce . Ich bivil
42v,9 mich dem gitruwin sc-e petir
42v,10 in die selbun gnade so
42v,11 ime der heilige crist bival
42v,12 sinu scaf un- die sluzil des
42v,13 himils . ich bivil mich hute
42v,14 un- iemir in den heiligin
42v,15 segin des almehtigin gotis
42v,16 daz [...][...] noh niemir inhein min

43r,1 viant mir muge gischadin .
43r,2 gisihtich un- ungisihtich .
43r,3 Ich biswere mich bi
43r,4 deme uatire un- bi deme sune .
43r,5 un- bi deme heiligin geiste
43r,6 daz div ovgin nien haben
43r,7 da mite su sehen daz
43r,8 mir scade si . noh der munt
43r,9 da mite su sprechen daz
43r,10 mir giscadin muge . noh
43r,11 div orin noh daz herze
43r,12 da mite su horen odir
43r,13 gidenchen daz mir scade .
43r,14 noh die fovze da mite siv
43r,15 gien odir stein daz mir
43r,16 scade si . div uil heiligu

43v,1 zesue des almehtin gotis
43v,2 der biuil ich hute mich
43v,3 un- iemir min lib un- mine
43v,4 sele . un- mine weltliche
43v,5 ere . daz ich mit gnadon
43v,6 lebin movze un- mit

43v,7 fride minis libis un- minre
43v,8 sele . nu gisegine mich
43v,9 daz her cruce . vor mir
43v,10 si der gotissegin . mit deme
43v,11 selbin segine da mite
43v,12 dir almehtigot was
43v,13 giseginot do er uovr zi
43v,14 himile . fro elisabet
43v,15 mit ir heiligir sune .
43v,16 gisegine mich sc-a cilina

44r,1 mit ir sune . gisegine mich
44r,2 sc-a felicitas . ir sibin sune
44r,3 giseginen mich . mit
44r,4 deme selbin segine si ich
44r,5 giseginot da mite die drie
44r,6 kunige wan giseginot .
44r,7 die der kunich herodes
44r,8 wolte martyron der heilige
44r,9 sun sc-e mariun der
44r,10 si hute min halsperge .
44r,11 minis libis un- minir sele .
44r,12 un- minir weltlichun
44r,13 ere der gitrovwe sc-e petir
44r,14 si min wegewise .
44r,15 minis libis un- minir
44r,16 sele mit dem selbin segine

44v,1 si ich giseginot so
44v,2 got die drie knappin
44v,3 giseginote die der chunich
44v,4 nabuchodonosor
44v,5 wolte virbrennin .
44v,6 Sidrac . Misaac . abdenago .
44v,7 kiri el- . x . k . Pat- . n .

94r,14 Ich bin hute uf gistandin .
94r,15 in die ginade dis
94r,16 almehtin gotis gangin

94v,1 hute si ich in allir der welte
94v,2 gimovte alse ir herze
94v,3 in ir plovte also wol sie
94v,4 ich in allir der welte luste
94v,5 alse ir herze in ir bruste
94v,6 daz ich inen allen si alse
94v,7 lieb . dar ubir manon
94v,8 ich disin namin den ada-

94v,9 ane rovfte do er die hant
94v,10 sah div in da machote
94v,11 daz dirre . “adonay .”
94v,12 In nomine patris et filii . et
94v,13 sp-s sc-i . herre so bivil
94v,14 ich dir hute min lip .
94v,15 un- mine sele . zi bihovtinne .
94v,16 un- zi bischirminne

95r,1 alse dv bischirndost daniele-
95r,2 do er was in deme
95r,3 hole der lovwon susanna-
95r,4 uon deme lugilichin urchunde .
95r,5 sc-m petru- uon den
95r,6 chetinnon . sc-am maria-
95r,7 magdalena- . uon ir sundon .
95r,8 also movzis tu mich
95r,9 hute bihovtin uor sundon
95r,10 uor uor schandon . unde
95r,11 uor uiginde andon . des
95r,12 bitte ich dich herre dur
95r,13 dinir movtir ere . uon der
95r,14 dv die menischeit inphieenge .
95r,15 die menischeit an
95r,16 daz cruce leitost . mich

95v,1 uon der helle . irlotost . zi
95v,2 deme himile du mich brahtos .
95v,3 dannan bin ich giuallin .
95v,4 eginis danchis eginis
95v,5 willin Nu bit ich dich
95v,6 herre widir zi comine
95v,7 dur din heiligin namin
95v,8 ON . dur den so sint alliv
95v,9 dinc zi deme ewigin libe
95v,10 dv mich bischirmist
95v,11 in disime geginwartigin
95v,12 zite .

